
ᓯᕗᓕᖅᑎᐅᑉ
ᐅᖃᐅᓯᖏᑦ
ᐊᔪᐃᓐᓇᐃᓐᓇᖅᖢᑎᒃ ᐃᓄᐃᑦ
ᐱᐅᓯᖏᑎᒍᑦ ᐊᒃᓱᐃᕈᐃᓐᓇᖅᖢᑎᒃ
ᐊᕐᕌᒍᒐᓴᖕᓂᒃ ᓄᓇᕗᑦ ᐱᓐᖑᖅᑎᑕᐅᓯᒪᕗᖅ.
ᖁᓖᑦ ᐊᕐᕌᒍᑦ ᐊᓂᒍᖅᑐᑦ ᓄᓇᕗᑦ ᒐᕙᒪ-
ᐅᖅᓯᒪᓕᕐᓂᖓ. ᒫᓐᓇᐅᓕᖅᑐᖅ ᐃᓕᓴ-
ᕆᔪᒪᔭᕗᑦ ᖁᕕᐊᓲᑎᒋᓗᒋᓪᓗ ᐅᐱᒋᓗᒋᓪᓗ
ᐱᔭᕇᖅᑕᐅᓯᒪᓕᖅᑐᑦ. ᐊᑲᐅᓈᓯᕗᖅ
ᓈᒻᒥᓂᖅ ᑕᐃᒃᑯᓄᖓ ᐱᔭᕇᖅᑕᐅ-
ᔪᓐᓇᖅᓯᒪᔪᓂᒃ ᐱᔪᓐᓇᕐᓂᖃᕈᑎᖃᕐᓗᑕ
ᐊᔪᓐᖏᓐᓂᑦᑎᓐᓂᒃ ᐊᑐᕐᓗᑕ ᐊᒃᓱᕈᕈᓐᓇ-
ᕐᓂᑦᑎᓐᓂᓗ ᐱᓕᕆᓂᐊᕋᑦᑕ.

ᒫᓐᓇᐅᔪᖅ ᕿᒥᕐᕈᔭᕆᐊᖃᖅᑐᒍᑦ ᓄᓇᕗᒻᒥ
ᑭᓱᑦ ᑲᔪᓯᓂᖃᑦᑎᐊᕐᒪᖔᑕ ᐊᒻᒪᓗ ᑭᓱᑦ
ᐋᖅᑭᒋᐊᕆᐊᖃᕐᒪᖔᑕ. ᑐᑭᓯᓯᒪᑦᑎᐊᓕᕈᑦᑕ
ᐱᔪᓐᓇᕐᓂᕗᑦ ᐊᑐᕐᓗᒋᑦ ᓯᕗᒧᐊᑦᑎᐊᕈᓐᓇ-
ᕐᓂᐊᕋᑦᑕ ᐸᕐᓇᒡᓗᑕ ᓯᕗᓂᒃᓴᒧᑦ.

ᐃᓄᐃᑦ ᑕᐃᒪᙵᓕᒫᖅ ᐊᓯᔾᔨᐸᓪᓕᐊᔪᓂᒃ
ᐊᔪᖏᓇᓱᐊᖏᓐᓇᓲᖑᒻᒪᑕ ᐱᓗᐊᖅᑐᒥᒃ
ᐱᕙᓪᓕᐊᔪᑦ ᓱᒃᑲᓕᔪᐊᓘᑎᓪᓗᒋᑦ.
ᐊᖏᖅᓯᒪᓇᓱᐊᖏᓐᓇᖅᑎᓪᓗᑕ ᐊᓯᔾᔨ-
ᐸᓪᓕᐊᔾᔪᑎᐅᔪᓄᑦ ᑭᓯᐊᓂᓕ ᖃᓄᐃ-
ᓐᓇᖅᑐᒧᑦ, ᐃᓚᒌᖕᓄᓪᓗ ᐃᓕᖅᑯᓯᑦᑎᓐᓄᓗ.
ᐊᔪᐃᓐᓇᕈᒪᕗᒍᑦ ᐃᓄᐃᑦ ᐊᓯᔾᔨ-

ᖅᐸᓪᓕᐊᔪᓄᑦ
ᐊᖑᒻᒪᑎᑦᑎᐊᓲᖑᒻᒪᑕ ᐃᓚᖏᑦ
ᐃᓅᓯᑦᑎᓐᓄᑦ ᐃᓗᐊᕈᓐᓃᖅᓯᒪᒻᒪᑕ
ᐊᓯᔾᔨᕈᒪᓪᓗᑎᒍ ᐊᑲᐅᓇᓛᒃᑯᑦ
ᐊᓯᔾᔨᖅᐸᓪᓕᐊᔾᔪᑎᐅᓂᐊᖅᑐᓂᒃ
ᐸᕐᓇᐅᑎᖃᑦᑎᐊᕈᒪᓪᓗᑕ ᓯᕗᓂᒃᓴᑦᑎᓐᓄᑦ.

ᐊᕙᑎᓂᒃ ᐊᕐᕌᒍᓂᒃ ᐊᒡᒋᖅᑐᓂ
ᖃᐅᔨᒪᑦᑎᐊᕆᐊᖃᖅᐳᒍᑦ ᑭᓱᓂᒃ
ᑕᑎᖃᕐᓂᐊᕐᒪᖔᑦᑕ ᓄᓇᕗᒻᒥᐅᑦ
ᐱᔾᔪᑎᒋᓪᓗᒋᑦ, ᒐᕙᒪᒃᑯᓐᓂᑦ ᑭᓲᒻᒪᖔᑕ
ᑕᑎᒃᓴᐃᑦ ᐊᒻᒪᓗ ᓄᓇᕗᑦ ᓯᓚᑖᓂᑦ.

ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᔪᑦ
ᐱᔭᒃᓴᖃᕐᓂᐊᖅᑐᑦ ᐱᕚᓪᓕᕈᑎᒃᓴᓂᒃ
ᐋᖅᑭᒋᐊᕆᐊᓕᖕᓂᒃ ᓄᓇᕗᒻᒥᐅᑦ
ᐊᔪᙱᓐᓂᖏᓐᓂᒃ ᑭᓇᒃᑰᓂᑦᑎᓐᓂᒃ
ᐱᕙᓪᓕᐊᑎᑦᑎᖃᑕᐅᓗᑕ ᑲᓇᑕᒥ ᐊᒻᒪᓗ
ᓄᓇᕐᔪᐊᒥ. ᑲᑐᔾᔨᖃᑎᒌᒡᓗᑕ
ᐃᑲᔪᖅᑎᖃᕐᓗᑕ ᐃᑲᔪᖅᑐᐃᔪᓂᒃ,
ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓐᓂᒃ
ᐊᑲᐅᓇᓛᒃᑯᑦ ᐊᓯᔾᔩᕙᓪᓕᐊᓂᐊᖅᑐᒍᑦ
ᑲᔪᓯᓂᖃᑦᓯᑎᐊᕐᓗᑕ ᓇᓗᖅᑯᑎᙱᓪᓗᑕᓗ.



ᑕᐃᒃᑯᐊ ᐱᓕᕆᐊᕆᔭᐅᓚᐅᖅᑐᑦ
ᐃᓱᒪᒋᔪᒪᖕᒥᔭᕗᑦ ᑲᔪᓯᑎᑕᐅ-
ᑦᑎᐊᓚᐅᕐᓂᖏᓐᓄᑦ ᒫᓐᓇᒧᑦ ᑎᑭᑎᑕᐅᒐᑦᑕ.
ᐃᓄᓐᓂᑦ ᐃᓱᒪᒋᔭᐅᓯᒪᔪᓂᒃ ᐊᑐᖁᔭ-
ᐅᓯᒪᔪᓂᒃ ᓯᕗᓪᓕᐅᑎᔭᕆᐊᖅᑲᖅᑕᑦᑎᓐᓂᒃ
ᐊᒻᒪᓗ ᑐᕌᒐᒃᓴᐅᒐᔭᖅᑐᓂᒃ ᖁᔭᓐᓇᒦᖅᑕᕗᑦ.
ᓄᓇᕗᒻᒥᐅᓂᒃ ᐱᕕᖃᖅᑎᑦᑎᔪᒪᕗᒍᑦ
ᐃᓱᒪᒋᔭᖏᓐᓂᒃ ᑖᒃᑯᓂᖓ ᓯᕗᓪᓕᐅᑎᓇᓱ-
ᐊᖅᑕᑦᑎᓐᓂᒃ ᒪᓕᒐᓕᐅᖅᑎᒥᖕᓄᑦ
ᐅᖃᖃᑦᑕᕐᓗᑎᒃ ᐃᓱᒪᒋᔭᒥᓂᒃ,
ᑲᑐᔾᔨᖃᑎᖃᑦᑎᐊᕈᒪᕗᒍᑦ ᒐᕙᒪᒃᑯᑦ
ᑐᙵᕕᒋᔪᒪᔭᖏᓐᓂᒃ ᑲᔪᓯᔪᑎᒃᓴᓂᒃ
ᐸᕐᓇᒃᐸᓪᓕᐊᑎᓪᓗᑕ.

ᖃᐅᔨᒪᓪᓗᑕᓗ ᐃᖅᑲᓇᐃᔮᕆᔭᕆᐊᖃᖅᑕᕗᑦ
ᑲᔪᓯᑦᑎᐊᖁᓪᓗᒋᑦ ᐱᔪᒪᔭᐅᓯᒪᔪᑦ
ᓄᓇᕗᒻᒥᐅᓄᑦ. ᐱᒻᒪᕆᐊᓘᕗᖅ ᑕᒪᓐᓇ
ᐃᖅᑲᐅᒪᔪᒪᓪᓗᒋᓪᓗ ᓯᕗᓕᕆᓚᐅᖅᑕᕗᑦ
ᐊᒻᒪᓗ ᐊᑐᐃᓐᓇᖃᑦᑎᐊᖁᓪᓗᒋᑦ
ᑭᖑᕚᒃᓴᕗᑦ.

ᐅᒃᐱᕈᓱᒃᐳᒍᑦ ᓄᓇᕗᖃᕐᓂᕐᒥᒃ ᓄᓇᓖᓪᓗ
ᐃᓚᐅᖃᑕᐅᑦᑎᐊᕐᓂᖏᓐᓂᒃ. ᓯᕗᓕᕆ-
ᓚᐅᖅᑕᕗᑦ ᓴᙱᔾᔪᑎᒋᒐᑦᑎᒍ ᑕᐃᒪ
ᓯᕗᓂᒃᓴᕗᑦ ᐋᖅᑭᒃᓱᕈᓐᓇᖅᐸᕗᑦ.

ᑲᑐᔾᔨᓗᑕ ᐋᖅᑭᑦᓱᐃᕗᒍᑦ
ᓯᕗᓂᒃᓴᑦᑎᓐᓄᑦ - ᑕᒪᑦᑕ!

ᑕᑯᔪᒪᔭᕗᑦ ᐱᓯᒪᕗᑦ
ᑭᓇᐅᓂᑦᑎᓐᓂᒃ, ᑭᓱᓂᒃ
ᑲᔪᓯᑎᑦᓯᓯᒪᓂᑦᑎᓐᓄᑦ ᐊᒻᒪᓗ
ᖃᐅᔨᒪᓂᖃᕐᓂᑦᑎᓐᓄᑦ ᖃᓄᐃᑉᐸᓕᐊᒍᒪᓂᑦᑎᓐᓂᒃ.
ᐊᕐᕌᒍᐃᑦ ᐊᕙᑎᑦ ᐊᒡᒋᖅᑐᑦ ᐊᓂᒍᕇᕐᓂᐊᕐᒥᒻᒪᑕ.

ᑕᑯᔪᒪᔭᕗᑦ

ᑐᙵᕕᖃᕈᒪᕗᒍᑦ ᐃᓄᐃᑦ ᐱᐅᓯᖏᓐᓂᒃ
ᐃᓕᖅᑯᓯᖏᓐᓂᓪᓗ ᐊᑐᐃᓐᓇᕐᓗᒋᑦ ᐊᕐᕌᒍ 2030ᒧᑦ:

• ᓄᓇᕗᒻᒥᐅᑦ ᑲᔪᓯᓂᖃᑦᓯᐊᕐᓗᑎᒃ ᐃᓅᓯᖃᑦᓯᐊᓂᕐᒥᒍᑦ ᐊᒻᒪᓗ
ᖃᐅᑕᒫᖅᓯᐅᑎᖏᑦ ᐱᐅᓂᖅᓴᐅᓗᑎᒃ ᐱᓗᐊᖅᑐᒥᒃ
ᐱᔭᕇᐊᖃᓪᓚᕆᑦᑐᓄᑦ.

• ᑕᒪᕐᒥᒃ ᐃᓄᐃᑦ ᐃᓚᒌᓪᓗ ᐃᓅᓯᖃᑦᓯᐊᖁᔭᕗᑦ ᖃᓄᐃᖏᑦᑐᒃᑯᑦ
ᐊᒻᒪᓗ ᖁᕕᐊᓱᑦᑎᐊᕐᓗᑎᒃ.

• ᓄᓇᓖᑦ ᓇᒻᒥᓂᖅ ᐊᐅᓚᒍᓐᓇᕐᒪᑕ ᑐᓐᖓᕕᖃᕐᓗᑎᒃ ᐃᓄᐃᑦ
ᐱᐅᓯᖏᓐᓂᒃ ᐅᑕᖅᑭᑐᐃᓐᓇᖏᓪᓗᑎᒃ ᒐᕙᒪᒃᑯᓐᓂᒃ.

• ᓄᓇᕗᑦ ᐃᓕᓴᕆᔭᐅᖃᑦᑕᓕᕐᓗᑎᒃ ᐃᓄᖏᑦ ᐃᓕᖅᑯᓯᖏᑦ
ᐊᔾᔨᐅᖏᓐᓂᖏᓐᓂᒃ, ᐃᑲᔪᖅᑎᒌᒍᓐᓇᕐᓂᑦᑎᓐᓂᒃ ᐊᒻᒪᓗ
ᐃᓚᒋᔭᐅᑦᓯᐊᕈᓐᓇᕐᓂᑦᑎᓐᓂᒃ ᑲᓇᑕᒥᐅᖑᖃᑎᑦᑎᓐᓄᑦ ᐊᒻᒪᓗ
ᓯᓚᕐᔪᐊᑉ ᐊᓯᔾᔨᐸᓪᓕᐊᓂᖓᓄᑦ.

ᐊᓂᒍᖅᓯᒪᔪᑦ, ᒫᓐᓇᓗ,
ᓯᕗᓂᑦᓴᕗᓪᓗ:

1999ᒥᑦ 2009ᒧᑦ ᓄᓇᕗᑦ ᐱᖑᖅᑎ-
ᑕᐅᓚᐅᖅᐳᖅ ᐃᓂᓪᓚᖓᑦᓯᐊᓕᖅᑐᓂᓗ.
ᐱᒋᐊᕈᑎᖃᓚᐅᕐᒪᑕ ᒐᕙᒪᓕᕆᔪᓯᖏᑦ
ᐋᖅᑭᓱᖅᑕᐅᕙᓪᓕᐊᓪᓗᑎᒃ,ᐱᖁᑎᕐᔪᐊᖃ-
ᕆᐊᖃᕐᓂᖏᑦ,ᐱᔨᑦᓯᕈᑎᐅᔪᑦ ᐊᑐᐃᓐᓇᕈᖅ-
ᑕᐅᓪᓗᑎᒃ ᐱᒋᐊᑦᓯᐊᓚᐅᖅᑐᑦ
ᐃᓂᓪᓚᒃᓴᐃᓪᓗᑎᒃ ᒐᕙᒪᓕᕆᒍᑎᒋᓂᐊᖅᑕᒥᓂᒃ.

2009ᒥᑦ 2013ᒧᑦ ᑲᔪᓰᓐᓇᕐᓂᐊᖅᐳᒍᑦ -
ᑲᑐᔾᔨᖃᑎᒌᑦᓯᐊᕐᓗᑕ ᓄᓇᕗᒻᒥᐅ-
ᖃᑎᒌᖑᔪᒍᑦ. ᐊᑐᕈᒪᓗᐊᖅᐳᒍᑦ ᓄᓇᓕᓐᓂ
ᐃᓄᖏᓐᓂᒃ ᖃᓄᖅ ᒐᕙᒪᒃᑯᑦ
ᐸᕐᓇᒋᐊᖃᕐᓂᖏᓐᓂᒃ ᓯᕗᓂᒃᓴᒧᑦ.
ᕿᒥᕐᕈᓂᐊᖅᐳᒍᑦ ᖃᓄᐃᓕᖓ-
ᓂᕆᓕᖅᑕᖏᓐᓂᒃ ᒐᕙᒪᒃᑯᑦ, ᑕᐃᒃᑯᐊᓗ
ᑲᔪᓯᑦᑎᐊᓚᐅᖅᑐᑦ ᐃᓕᒍᑎᒋᓗᒋᑦ
ᐋᖅᑭᒋᐊᕆᐊᓖᑦ ᖃᓄᖅ ᐋᖅᑭᒋᐊᖅ-
ᑕᐅᒍᓐᓇᕐᒪᖔᑕᓗ.

ᑲᑐᔾᔨᓗᑕ ᓂᕆᐅᒋᔭᕗᑦ ᑲᔪᓯᒍᓐᓇᑦᓯᐊᖅᑐᑦ
ᑲᑐᔾᔨᑦᓯᐊᕐᓗᑕ ᐊᑕᖏᕐᓗᑕ ᐊᕐᕌᒍᓄᑦ ᐊᕙᑎᓄᑦ ᑕᒃᑯᐊ ᓂᕆᐅᒋᔭᕗᑦ ᑲᔪᓯᓂᖃᕈᓐᓇᖅᑐᑦ.
ᓂᕆᐅᒋᔭᕗᑦ ᐊᕐᕌᒍ 2030ᑎᑭᓪᓗᒍ ᓄᓇᕗᒻᒥ ᐱᕙᓪᓕᐊᓯᒪᔪᑦ ᐱᔭᕇᖅᑕᐅᓯᒪᔪᓪᓗ ᑲᔪᓯᑦᑎᐊᖅᓯᒪᔪᑦ.
ᐱᔭᒃᓴᕗᑦ ᐊᒥᓲᐊᓘᕗᑦ ᑭᓯᐊᓂ ᒐᕙᒪᒃᑯᑦ ᐃᓄᑑᔾᔨᓗᑎᒃ ᐱᔪᓐᓇᔾᔮᖏᑕᖏᑦ.

ᐅᓪᓗᒥ ᑲᔪᓯᑎᑦᓯᓇᓱᐊᕐᓂᕗᑦ ᐊᑑᑎᓂᐊᕐᒪᑦ ᓯᕗᓂᒃᓴᒧᑦ. ᑕᒪᒃᑯᐊ ᐃᓱᒪᒋᓗᒋᑦ ᑐᓐᖓᕕᒋᓂᐊᖅᑕᕗᑦ
2009ᒥᑦ 2013ᒧᑦ ᓇᓗᓇᐃᖅᓯᔪᑦ ᐱᒻᒪᕆᐅᒋᔭᐅᔪᓂᒃ ᓯᕗᓪᓕᐅᑎᖁᔭᐅᔪᓂᒃ ᐃᓄᓐᓂᑦ ᓄᓇᓕᓐᓂᑦ.
ᓄᓇᕗᑦ ᓄᓇᒋᔭᐅᖏᓐᓇᕐᓂᐊᕐᒪᑦ ᑕᐃᒃᑯᐊ ᑭᖑᕚᑦᓴᕗᑦ ᓇᔪᒐᑦᓴᖃᑦᓯᐊᖁᓪᓗᒋᑦ,
ᐊᑐᐃᓐᓇᐅᕕᐅᑦᓯᐊᖁᓪᓗᒋᑦ ᐊᔾᔨᒌᖏᑦᑐᓂᒃ ᐊᒻᒪᓗ ᑮᓇᐅᔭᓕᐅᕐᕕᖃᑦᓯᐊᖁᓪᓗᒋᑦ.



ᐊᕐᕌᒍᑦ ᖁᓖᑦ ᐊᒡᒋᖅᑐᑦ 2020ᒧᑦ
ᑲᔪᓯᑎᑦᓯᒍᒪᕗᒍᑦ ᑐᕌᒐᕆᔭᐅᓚᐅᖅᑐᓂᒃ
ᓯᕗᓪᓕᖅᐹᒥ ᑐᖏᓕᕇᒃ ᒪᓕᒐᓕᐅᖅ-
ᑎᐅᓯᒪᔪᓄᑦ, ᐳᐃᒍᑦᑕᐃᓕᓗᒋᑦ
ᓯᕗᓂᑦᓴᑎᓐᓄᑦ ᓯᕗᓪᓕᐅᑎᒍᒪᓯᒪᔭᕗᑦ.

ᐱᓕᕆᐊᖃᖅᐸᓪᓕᐊᖏᓐᓇᕐᓗᑕ (ᐊᕐᕌᒍ
2030-ᒧᑦ) ᓄᓇᕗᒻᒥ ᓴᖅᑭᖅᓯᑲᓐᓂ-
ᕈᓐᓇᕐᓂᐊᖅᑐᒍᑦ ᑕᑎᑦᓴᐅᓂᑦᑎᓐᓂᓪᓗ
ᓴᖅᑭᖅᓯᒋᐊᕐᓗᑕ ᑕᑯᔪᒪᔭᑦᑎᓐᓂᒃ
ᓴᖅᑮᑲᓐᓂᕈᓐᓇᓂᐊᖅᑐᒍᑦ.

5

ᓇᓗᓇᐃᖅᓯᓂᖅ ᐊᔪᙱᓂᑦᑎᓐᓂᒃᓇᓗᓇᐃᖅᓯᓂᖅ ᐊᔪᙱᓂᑦᑎᓐᓂᒃ
ᐅᑉᐱᕈᓱᑉᐳᒍᑦ ᓄᓇᕗᒻᒥ.

ᓂᕆᐅᓐᓂᖃᑦᓯᐊᖅᑐᒍᑦ ᑲᔪᖏᕐᓂᖃᑦᓯᐊᕋᑦᑕ,
ᐃᓄᐃᑦ ᐱᔪᒫᕆᓯᒪᔭᖏᑦ ᑲᔪᓯᖁᓪᓗᒋᑦ.



ᑕᒪᑦᑕ Tamapta 2009-
2013

ᐱᔾᔪᑎᑦᓴᖃᖅᑐᐃᓐᓇᐅᒋᐊᖃᖅᑐᒍᑦ ᐱᔭᕆᐊᓕᑦᑎᓐᓄᑦ
ᓄᓇᕗᒻᒥᐅᓕᒫᑦ ᐱᔭᕆᐊᖃᓪᓚᕆᑦᑐᐃᓐᓇᐃᑦ ᐃᓅᓯᖏᓐᓂ ᐱᔭᕆᐊᖃᓪᓚᕆᑦᑕᖏᓐᓂᒃ. ᑕᒪᓐᓇ
ᑐᑭᓕᒃ ᐱᓕᕆᖃᑎᖃᕐᓂᕐᒥᒃ ᐃᓚᒌᓂᒃ ᓄᓇᖅᑲᑎᒌᓂᓪᓗ ᓇᓗᓇᐃᖅᓯᓯᒪᓂᐊᕈᑦᑕ ᐅᑯᓂᖓ:

• ᐊᑭᑐᓗᐊᙱᑦᑐᓂᒃ, ᓂᕿᑦᓯᐊᕙᖃᕐᓂᖅ, ᐊᑦᑕᓇᖅᑐᖃᙱᑦᑐᓂᒃ
ᐃᒪᖃᑦᓯᐊᕐᓂᖅ, ᐊᖏᕐᕋᖃᑦᓯᐊᕐᓂᕐᓗ

• ᐊᑦᑕᓇᖅᑐᒦᑦᑕᐃᓕᑎᑦᓯᓂᖅ

• ᑐᙵᕕᖃᑦᓯᐊᕐᓂᖅ ᐱᔾᔪᑎᖃᑦᓯᐊᕐᓂᕐᓗ ᐃᓚᐅᖃᑕᐅᓂᒃᑯᑦ

• ᐃᓚᒌᓄᑦ ᐃᑲᔪᖅᓱᖅᑕᐅᓂᖅ ᐱᖃᓐᓇᕆᔭᖃᑦᓯᐊᕐᓂᓪᓗ

• ᐃᓕᓐᓂᐊᕈᓐᓇᕐᓂᖅ ᐱᕕᖃᖅᑎᑕᐅᓂᕐᓗ ᐃᓕᑉᐸᓪᓕᐊᒍᓐᓇᓂᕐᒧᑦ

• ᑐᓴᐅᒪᖃᑎᖃᕈᓐᓇᕐᓂᖅ ᐊᑐᕈᒪᔭᑦᑎᓐᓄᑦ ᐅᖃᐅᓯᑦᑎᓐᓄᑦ

• ᐃᒻᒥᓄᑦ ᐱᓕᕆᑦᓯᐊᕈᑎᓂᖅ

• ᐅᐱᒍᓲᑎᖃᕐᓂᖅ ᐃᓕᖅᑯᓯᑦᑎᓐᓂᒃ ᑭᓇᒃᑰᓂᑦᑎᓂᓪᓗ

• ᑲᒪᑦᓯᐊᕐᓂᖅ ᐊᕙᑎᑦᑎᓐᓂᒃ ᓂᕐᔪᑎᓂᓪᓗ

• ᐊᑐᐃᓐᓇᖃᕐᓂᖅ ᓄᓇᒥ ᓇᒻᒥᓂᖅ ᐱᕈᖅᐸᓪᓕᐊᑦᓯᐊᕈᑎᑦᓴᓂᒃ

• ᐱᕕᖃᕈᓐᓇᕐᓂᖅ ᖁᕕᐊᓇᖅᑐᓂᒃ, ᑭᐱᙳᐃᔭᕈᑎᓂᒃ ᐃᓕᖅᑯᓯᖅᑎᒍᓪᓗ
ᖃᓄᐃᓕᐅᕈᑎᑦᓴᓂᒃ



ᐃᓄᐃᑦ ᓄᓇᖃᐃᓐᓇᖅᓯᒪᔪᑦ
ᐊᑦᓱᕈᕐᓇᖅᑐᒥ. ᑭᓯᐊᓂ
ᐊᓐᓇᐅᒪᓇᓱᐊᕈᓐᓇᕋᑦᑕ ᐱᓕᕆ-
ᖃᑎᒌᓐᓂᒃᑯᑦ ᐃᓕᓐᓂᐊᖅᑎᑦᓯᒍᑎᖃᕐᓂᑯᓪᓗ
ᐃᓅᓕᓯᒪᓇᓱᐊᕈᑎᓂᒃ ᑐᙵᕕᖃᑦᓯᐊᕐᓂᑯᓪᓗ
ᐃᓅᓇᓱᐊᕐᓂᕐᒧᑦ. ᐊᕐᕌᒎᓯᒪᔪᓂᒃ ᖁᓕᓂᒃ, ᒐᕙᒪᒋᔭᕗᑦ ᑐᙵᕕᖃᖅᓯᒪᔪᑦ
ᑕᒪᒃᑯᓂᖓᑦᓴᐃᓐᓇᖅ ᐃᓄᐃᑦ ᐱᖅᑯᓯᖏᓐᓂᒃ, ᐃᓚᒋᓕᐅᑎᓪᓗᒋᑦ ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᔪᑦ
ᐱᓇᓱᐊᖅᑕᕗᑦ.

ᑲᔪᓯᒍᑎᖃᕐᓂᐊᖅᑐᑕᓗ ᑐᙵᕕᒋᓗᒋᑦ ᑕᒪᒃᑯᐊ ᒫᓐᓇᒥᑦ ᓯᕗᓂᑦᓴᑎᓐᓄᑦ:

ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᓯᐊᕐᓂᖅ ᐃᓚᒌᑦᓯᐊᕐᓂᕐᓗ, ᐱᑦᓯᐊᕐᓂᕐᓗ
ᐃᓅᖃᑎᑦᑎᓐᓂᒃ.

ᑐᙵᓇᕐᓂᖅ: ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ.

ᐱᔨᑦᓯᕐᓂᖅ: ᐃᓚᑦᑎᓐᓂᒃ, ᐃᓅᖃᑎᑦᑎᓐᓂᒃ
ᓄᓇᖅᑲᑎᑦᑎᓐᓂᓪᓗ ᐱᔨᑦᓯᕈᑎᖃᕐᓗᓂ.

ᐊᔩᖃᑎᒌᓐᓂᖅ: ᐃᓱᒪᓕᐅᖃᑎᒌᓪᓗᓂ, ᐅᖃᖃᑎᒌᓐᓂᒃᑯᑦ ᐊᒻᒪᓗ
ᐊᖏᖃᑎᒌᓐᓂᒃᑯᑦ.

ᐱᓕᒻᒪᒃᓴᕐᓂᖅ-ᐱᔭᕆᐅᖅᓴᕐᓂᖅ: ᐊᔪᕈᓐᓃᖅᓴᓂᖅ ᓱᓇᓕᕆᓗᓂ ᑕᑯᓐᓇᓂᒃᑯᑦ,
ᑲᔪᖏᖅᓴᐃᓂᒃᑯᑦ, ᐱᓇᓱᓐᓂᒃᑯᑦ, ᐆᑦᑐᕋᕐᓂᒃᑯᑦ.

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐃᓄᑑᔾᔨᖏᓪᓗᓂ ᐱᓕᕆᔭᕆᐊᓕᓐᓂᒃ
ᐃᖅᑲᓇᐃᔭᖃᑎᖃᕐᓗᓂ.

ᖃᓄᖅᑑᕐᓂᖅ: ᐃᓱᒪᑦᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᒻᒥᒃ
ᐋᖅᑭᑦᓯᓇᓱᓪᓗᓂ.

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᐃᑉᐱᒍᓱᑦᓯᐊᕐᓂᖅ ᑲᒪᑦᓯᐊᕐᓂᕐᓗ ᓄᓇᒥᒃ,
ᓂᕐᔪᑎᓂᒃ, ᐊᕙᑎᑦᑎᓐᓂᓪᓗ.

ᑐᙵᕕᖏᑦ



ᐱᐅᓯᕚᓪᓕᖅᑕᐅᓗᑎᒃ
ᐃᓕᓐᓂᐊᖅᑐᓕᕆᓂᕐᒧᑦ
ᐱᓕᒻᒪᑦᓴᐃᖃᑦᑕᓂᕐᒧᓪᓗ
ᐱᔭᕇᖅᐸᑦᑐᑦ
ᓄᓇᕗᒻᒥ ᐊᔾᔨᒌᙱᑦᑑᑎᐅᓂᖅᓴᓂᒃ
ᓇᓖᕌᕈᑎᑕᖃᕆᐊᓕᒃ ᐃᓕᓐᓂᐊᖅᑐᓕᕆᓂᕐᒧᑦ,
ᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪ-
ᑦᓴᐃᖃᑦᑕᓂᕐᒧᓪᓗ. ᓴᖅᑭᖅᑎᑦᓯᒋᐊᖃᖅᑐᒍᑦ
ᖃᓄᐃᑦᑐᑐᐃᓐᓇᕐᓂᒃ ᐱᔭᕇᕈᑕᐅᒍᓐᓇᖅᑐᓂᒃ
ᓴᙱᓂᖅᑖᕈᓐᓇᖁᓪᓗᒋᑦ ᒪᒃᑯᑦᑐᖁᑎᕗᑦ
ᓯᕗᓕᖅᑎᐅᕙᓪᓕᐊᒍᓐᓇᖅᓯᖁᓪᓗᒋᑦ
ᒪᓕᓪᓗᓂᒋᑦ ᐃᓅᓯᕐᒥᓂ ᑐᕌᒐᕆᒍᒪᔭᖏᑦ
ᐃᓕᖅᑯᓯᕆᔭᖏᓪᓗ. ᑐᕌᒐᖃᖅᑐᒍᑦ
ᐊᒥᓱᕐᖑᖅᑎᒃᑲᓐᓂᕈᒪᓪᓗᒋᑦ ᐃᓕᓐᓂᐊᖅᑕᒥᓂᒃ
ᐱᔭᕇᖅᐸᑦᑐᑦ ᐃᖅᑲᓇᐃᔮᑦᓴᖃᖁᓪᓗᒋᑦ
ᐊᒥᓲᓂᖅᓴᐃᑦ ᐃᖅᑲᓇᐃᔮᑦᓴᓕᐅᕐᓂᒃᑯᑦ. ᐃᓚᒌᑦ

ᑲᔪᖏᖅᓴᖅᑕᐅᓂᐊᖅᑐᑦ

ᐱᓕᕆᖃᑎᖃᖃᑦᑕᖁᓪᓗᒋᑦ ᐃᓕᓐᓂᐊᕐᕕᓐᓂᒃ
ᖃᐅᔨᒐᓱᐊᕐᓗᑎᒃ ᖃᓄᖅ ᐃᑲᔪᖅᓱ-
ᖅᑕᐅᒃᑲᓐᓂᕈᓐᓇᕐᒪᖔᑕ ᐃᓕᓐᓂᐊᖅᑏᑦ
ᐃᓕᑉᐸᓪᓕᐊᖏᓐᓇᖁᓪᓗᒋᑦ.

ᐋᖅᑭᔾᔫᒥᖁᓪᓗᒍ ᓱᒃᑰᓗᐊᕐᓂᖅ
ᐊᒥᓲᓗᐊᖅᑐᑦ ᓄᓇᕗᒻᒥᐅᑦ ᓱᒃᑰᓗᐊᕐᖓᑕ
ᐊᑦᓱᕈᕐᓇᖅᑐᒃᑰᕈᑎᒋᓕᖅᑐᒍ ᐊᔪᕐᓴᖅᓂᕐᒥᓄᑦ.
ᓱᓕᔪᖅᓴᖅᑐᒍᑦ ᑭᒃᑯᓕᒫᑦ ᐃᓅᓯᕐᒥᓂ
ᐱᔭᕆᐊᓕᖏᓐᓂᒃ ᐊᑐᐃᓐᓇᐅᕕᐅ-
ᒋᐊᖃᕐᓂᖏᓐᓂᒃ ᐱᓕᕆᓂᐊᕐᓂᕋᖅᑐᒍᓪᓗ
ᑕᐃᒪᐃᓕᐅᕐᓂᐊᕐᓗᑕ. ᐋᖅᑭᑦᓱᐃᕙᓪᓕᐊᓂᖅ
ᓄᓇᕗᒻᒥ ᐃᓅᓯᖃᑦᓯᐊᕋᓱᐊᕐᓂᕐᒧᑦ
ᐱᒋᐊᕈᑎᐅᓂᐊᖅᑐᖅ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ
ᓄᓇᕗᒻᒥᐅᓕᒫᑦ ᐃᓅᓯᕐᒥᓂ ᐱᔭᕆᐊᓕᖏᓐᓂ
ᐊᑐᐃᓐᓇᐅᕕᐅᖁᓪᓗᒋᑦ.

ᑕᒪᑦᑕ Tamapta 2009-
2013

ᑕᒪᑦᑕ: ᑲᑐᔾᔨᓗᑕ ᐋᖅᑭᑦᓱᐃᓗᑕ ᓯᕗᓂᑦᓴᑎᓐᓂᒃ
ᐱᐅᓯᕚᓪᓕᖅᑎᑦᓯᒍᓐᓇᖅᑐᒍᑦ ᐃᓅᓯᖏᓐᓂᒃ ᓄᓇᕗᒻᒥᐅᓕᒫᑦ. ᒐᕙᒪᒋᔭᕗᑦ ᓱᓕᔪᒥᒃ
ᐱᓕᕆᐊᖃᕐᓂᐊᕐᓂᕋᖅᑐᑦ ᐃᑲᔪᖅᓱᐃᓗᑎᓪᓗ ᐅᑯᓂᖓ ᓯᕗᓪᓕᐅᔾᔨᓂᐊᖅᑕᖏᓐᓂᒃ ᐊᕐᕌᒍᖏᓐᓂ
2009-ᒥᒃ 2013-ᒧᑦ:



ᑲᑎᒃᑲᓐᓂᕐᓗᑎᒃ
ᓄᓇᖅᑲᑎᒌᑦ
ᐃᓐᓇᒻᒪᕇᑦ ᐃᓕᖅᑯᓯᑦᑎᓐᓂᒃ
ᑲᔪᓯᑎᑦᓯᔨᐅᒻᒪᑕ, ᓯᕗᓕᖅᑎᐅᓂᕐᒧᓪᓗ
ᐱᕙᓪᓕᐊᑎᑦᓯᓂᕐᒧᑦ ᐃᑲᔪᖅᑎᐅᓪᓗᑎᒃ,
ᐃᓕᓐᓂᐊᖅᑎᑦᓯᒍᑎᖃᖅᐸᑦᑐᑎᒃ
ᐃᓕᖅᑯᓯᑐᖃᖅᑎᐳᑦ ᐱᔪᓐᓇᕐᓂᐅᔪᓂᒃ
ᖃᐅᔨᒪᓂᐅᔪᓂᓪᓗ.ᖃᑦᓯᑐᐃᓐᓇᕐᓂᒃ ᐅᑭᐅᓖᑦ,
ᒪᒃᑯᑦᑐᓂᒃ ᐃᓐᓇᒻᒪᕆᓐᓄᑦ, ᑲᔪᖏᖅᓴ-
ᖅᑕᐅᓂᐊᖅᑐᑦ ᐃᑲᔪᖅᓱᖅᑕᐅᓗᑎᓪᓗ
ᐃᓚᐅᖃᑕᐅᓂᖅᓴᐅᒍᓐᓇᖅᓯᖁᓪᓗᒋᑦ
ᐊᐅᓚᑦᓯᔨᐅᖃᑕᐅᓂᕐᒧᑦ ᓯᕗᓕᖅᑎᐅ-
ᖃᑕᐅᓂᕐᒧᓪᓗ. ᐱᕚᓪᓕᖅᑎᑦᓯᓂᐊᖅᑐᒍᑦ
ᐱᕕᑦᓴᖃᖅᑎᑦᓯᓂᕐᒧᑦ ᐱᓕᕆᐊᓂᓪᓗ
ᐃᑲᔪᖅᓱᐃᓗᑕ ᐃᓅᓯᓕᕆᓂᕐᒧᑦ,
ᐱᙳᐊᖅᑐᓕᕆᓂᕐᒧᑦ ᐃᓕᖅᑯᓯᖅᑎᒍᓪᓗ
ᖃᓄᐃᓕᐅᕈᑕᐅᒍᓐᓇᖅᑐᓂᒃ ᓄᓇᓕᓐᓂ
ᓄᓇᓖᓪᓗ ᓯᓚᑖᓄᑦ ᓅᓯᒪᕕᓐᓂ.

ᐱᕚᓪᓕᖅᑕᐅᓗᑎᒃ ᐃᓪᓗᓕᕆᓂᕐᒧᑦ
ᓇᓖᕌᕈᑎᐅᒍᓐᓇᖅᑐᑦ
ᑭᓇᒃᑯᓕᒫᑦ ᐊᖏᕐᕋᖃᕈᓐᓇᕆᐊᖃᕐᖓᑕ.
ᓄᓇᕗᒻᒥᐅᑦ ᐊᒥᓱᕐᖑᐸᓪᓕᐊᑎᓪᓗᒋᑦ,
ᐃᓪᓗᓕᐅᖅᐸᓪᓕᐊᖏᓐᓇᕐᓂᐊᖅᑐᒍᑦ
ᓇᓖᕌᕈᑎᖃᖅᑎᑦᓯᓂᖅᓴᐅᓗᑕᓗ ᖃᓄᐃᑦᑐᓂᒃ
ᐃᓪᓗᑖᖑᒍᓐᓇᖅᑐᓂᒃ. ᑕᐃᒪᐃᓕᐅᕐᓗᑕ,
ᐱᕕᖃᖅᑎᑦᓯᒋᐊᕐᓂᐊᖅᑐᒍᑦ ᓄᓇᕗᒻᒥᐅᑦ
ᐃᓕᑉᐸᓪᓕᐊᒍᓐᓇᕐᓂᖏᓐᓂᒃ ᐱᔪᓐᓇᕐᓂᖅ-
ᑖᖅᐸᓪᓕᐊᓗᑎᒃ ᐃᖅᑲᓇᐃᔭ-
ᕈᓐᓇᖅᓯᑦᓯᐊᕐᓗᑎᓪᓗ ᑲᒪᕙᓪᓕᐊᓯᓐᓈᖅᑎᓪᓗᑕ
ᐱᒻᒪᕆᐅᓂᖅᐹᒥᒃ ᐱᔭᕆᐊᓕᑦᑎᓐᓂᒃ.

ᐃᑲᔪᖅᓱᖅᑕᐅᒃᑲᓐᓂᕐᓗᑎᒃ
ᐃᓕᖅᑯᓯᓕᕆᓂᖅ ᓴᓇᐅᒐᓕᕆᓂᕐᓗ
ᓄᓇᕗᑦ ᐃᓕᓴᕆᔭᐅᓲᖑᒻᒪᑦ ᐊᔾᔨᐅᙱᑦᑐᓂᒃ
ᐅᖃᐅᓯᖃᕐᓂᖏᓐᓄᑦ, ᐃᓕᖅᑯᓯᖃᕐᓂᖏᓐᓄᑦ,
ᐃᖅᑲᐅᒪᔭᐅᒍᑎᑦᓴᖃᕐᓂᖏᓐᓄᑦ ᓴᓇᓯᑎᐅ-
ᓂᖏᓐᓄᓪᓗ. ᓇᒻᒥᓂᖅ ᐃᓕᖅᑯᓯᑦᑎᓐᓄᑦ
ᐃᓕᓴᕆᔭᐅᓯᒪᓂᑦᑎᓐᓂᒃ, ᐱᕕᖃᖅᑎᑦᓯ-
ᒃᑲᓐᓂᕐᓂᐊᖅᑐᒍᑦ ᖃᓄᑐᐃᓐᓇᖅ
ᓴᓇᐅᒐᓕᕆᓂᕐᒨᖓᔪᑦ ᐱᕚᓪᓕᖁᓪᓗᒋᑦ.
ᐱᓕᕆᖃᑎᖃᕐᓂᐊᖅᑐᒍᑦ ᓄᓇᓕᓐᓂᒃ,
ᓴᓇᙳᐊᖅᑎᓂᒃ, ᓇᒻᒥᓂᖃᖅᑎᐅᔪᓂᓪᓗ
ᐋᖅᑭᑦᓱᐃᕙᓪᓕᐊᑎᓪᓗᑕ ᑲᑐᔾᔨᖃᑎ-
ᒌᑦᓯᐊᕐᓂᖅᓴᓂᒃ ᐃᓕᖅᑯᓯᑦᑎᓐᓂ ᓴᓇᐅᒐ-
ᓕᕆᓂᕐᒨᖓᔪᓄᓪᓗ. ᐃᓚᒋᓕᐅᔾᔨᓯᒪᓂᐊᖅᑐᖅ
ᐃᓕᖅᑯᓯᑐᖃᖅᑎᒍᑦ ᐊᒻᒪᓗ ᐅᓪᓗᒥᐅᓕᖅᑐᖅ
ᑕᕐᕆᔮᑦᓴᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ,
ᑕᑯᕋᓐᓈᖅᑎᑦᓯᔨᓄᑦ, ᐊᓯᓕᒫᖏᓐᓄᓪᓗ
ᓴᓇᑐᓂᕐᒨᖓᔪᓄᑦ.

ᐃᑲᔪᖅᑕᐅᓗᑎᒃ ᐊᑦᑕᓇᖅᑐᒦᑦᑐᑦ
ᓄᓇᓕᑦᑎᓐᓂ
ᐊᒥᓲᓗᐊᕐᖓᑕ ᐃᓄᐃᑦ ᐃᓅᓯᕐᒥᓂ
ᐋᓐᓂᖅᓯᒪᓂᖃᖅᑐᑦ ᐊᑦᓱᕈᕐᓇᖅᑐᒃᑰ-
ᕈᑎᖃᖅᑐᓪᓗ ᓇᓗᓇᐃᖅᓯᕕᐅᙱ-
ᓗᐊᖅᓯᒪᓪᓗᑎᒃ ᐃᑲᔪᖅᑕᐅᓂᐊᕐᓂᖏᓐᓂᒃ.
ᓴᖅᑭᖅᓯᓂᐊᖅᑐᒍᑦ ᐊᓪᓚᕝᕕᒻᒥᒃ
ᐊᔭᐅᖅᑐᐃᔨᐅᓂᐊᖅᑐᓂᒃ ᖃᓄᐃᓕᒋᐊᖅᑎᑦᓯ-
ᔨᐅᓂᐊᖅᑐᓂᓪᓗ ᑭᒡᒐᑐᕐᓗᒋᑦ ᐊᔪᕈᑎᓖᑦ
ᐊᔪᕐᓇᖅᑐᒃᑰᕐᓂᖅᓴᐅᔪᓪᓗ ᑭᒃᑯᑐᐃᓐᓇᐃᑦ
ᑲᑎᙵᔪᓪᓗ. ᒐᕙᒪᒃᑯᑦ ᐃᑲᔪᖅᓱᐃᓂᖏᑦ
ᐊᑕᖏᖅᓯᓂᐊᖅᑐᑦ ᑲᑎᖅᓱᖅᓯᒪᓗᑎᓪᓗ,
ᐃᑲᔪᕈᓐᓇᕐᓂᐊᕐᓗᑎᒃ ᐊᔪᕐᓇᖅᑐᒃᑰ-
ᕈᑎᖃᓪᓚᕆᑦᑐᓂᒃ ᑭᓯᐊᓂᑦᑕᐅᖅ
ᑐᕌᒐᕆᔭᐅᓗᑎᒃ ᑕᐃᒃᑯᐊ ᐊᑦᑕᓇᖅᑐᒦᓐᓂᖅᐹᑦ
ᐊᑲᐅᓈᙱᓂᖅᓴᓃᑦᑐᓪᓗ.

ᐃᑲᔪᖅᓱᖅᑕᐅᓗᑎᒃ
ᓄᓇᓕᓐᓃᖔᖅᓯᒪᔪᑦ,
ᒪᑭᑕᔾᔪᑕᐅᔪᓐᓇᖅᑐᓂᒃ
ᑮᓇᐅᔭᓕᐅᕈᑕᐅᒍᓐᓇᖅᑐᑦ
ᐃᓄᐃᑦ ᑭᖑᓂᑦᑎᓐᓂ ᐱᓕᕆᖃᑎᒌᓐᓇᖅᓯᒪᔪᑦ
ᐃᓚᒌᑦᑐᑎᒃ ᓄᓇᖅᑲᑎᒌᑦᑐᑎᓪᓗ ᓇᒻᒥᓂᖅ
ᐱᔾᔪᑎᑦᓴᖅᓯᐅᖅᑐᑎᒃ ᐃᑉᐱᒍᓱᑦᓯᓐᓈᖅᑐᑎᒃ
ᓄᓇᑦᑎᓐᓂᒃ ᓄᓇᒦᖔᖅᑐᓂᓪᓗ.
ᐱᕕᖃᖅᑐᐃᓐᓇᐅᒋᐊᖃᖅᑐᒍᑦ
ᐃᑉᐱᒍᓱᒍᓐᓇᕐᓗᑕ ᐃᓚᑦᑎᓐᓂᒃ
ᐱᔭᕆᐊᓕᖏᓐᓂᒃ ᒪᓕᑦᑕᐅᓗᑎᒃ ᐱᔪᒪᓂᕗᑦ
ᐱᔪᓐᓇᕐᓂᕗᓪᓗ, ᐃᓕᖅᑯᓯᑦᑎᓐᓂ ᐅᑉᐱᕆᔭᕗᑦ
ᒫᓐᓇᐅᓕᖅᑐᕐᓗ ᓴᖅᑭᐅᒪᓕᖅᑐᑦ.
ᑲᑐᔾᔨᖃᑎᖃᕐᓂᒃᑯᑦ ᒐᕙᒪᒃᑯᓐᓂᒃ, ᓄᓇᓖᑦ
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔭᑦᓴᖃᕐ-
ᓂᖅᓴᐅᓂᐊᖅᑐᑦ, ᓴᓇᑐᓂᖅᓴᐅᓗᑎᒃ ᓇᒻᒥᓂᕐᓗ
ᒪᑭᑕᔪᓐᓇᓂᖅᓴᐅᓗᑎᒃ ᐊᒻᒪᓗ ᓄᓇᕗᒻᒥᐅᑦ
ᑲᔪᓯᒍᑎᖃᕐᓂᐊᖅᑐᑦ ᐃᑉᐱᒍᓱᑦᑎᐅᓂᕐᒧᑦ
ᐊᕙᑎᑦᑎᓐᓂᒃ.

ᑲᒪᒋᔭᐅᓗᑎᒃ
ᐃᓅᓯᓕᕆᓂᕐᒧᑦ
ᐃᓱᒫᓘᑎᐅᔪᑦ
ᐱᔾᔪᑎᓪᓚᕆᖏᒍᑦ
ᐊᑯᓂᐊᓗᒃ ᐅᖃᐅᓯᖃᑐᐃᓐᓇᖅᓯᒪᔪᒍᑦ
ᐃᓱᒫᓘᑎᐅᔪᓂᒃ ᖃᐅᔨᓇᓱᐊᖅᑐᑕᓗ
ᐋᖅᑭᒋᐊᕈᑎᑦᓴᖏᓐᓂᒃ. ᐊᓯᐊᒎᕐᕕᖃᙱᓚᖅ
ᐊᑕᖏᖅᓯᓯᒪᒋᐊᖃᕐᓂᖅ ᐱᓕᕆᔾᔪᓯᑦᑎᓐᓂ
ᑐᑭᓯᐅᒪᒋᐊᖃᕐᓂᓪᓗ ᑭᓱᓂᒃ ᐱᔾᔪᑎᖃᖅᑐᑎᒃ
ᐊᑲᐅᙱᓕᐅᕈᑎᖃᕐᒪᖔᑕ. ᓯᕗᕐᖓᒍᑦ
ᐃᓕᓯᒪᑦᓯᐊᕐᓗᑎᒃ ᖃᓄᐃᔾᔪᑕᐅᒍᓐᓇᕐᓂᖏᓐᓂᒃ
ᐃᑲᔪᕐᓂᖃᕐᓂᐊᖅᑐᖅ ᐱᔪᓐᓃᕐᔫᒥᑎ-
ᑕᐅᒍᓐᓇᕐᓂᖏᓐᓄᑦ ᐃᒥᐊᓗᓐᓂᒃ
ᐋᖓᔮᕐᓇᖅᑐᓂᓪᓗ ᐊᑐᕐᓂᓗᓐᓂᐅᕙᑦᑐᓂᒃ,
ᐃᒻᒥᓃᖃᑦᑕᕐᓂᐅᔪᓂᒃ ᐱᕋᔭᖃᑦᑕᕐᓂᐅᔪᓂᓪᓗ,
ᐱᓗᐊᖅᑐᒥ ᐋᖅᑭᒋᐊᕈᑎᑦᓴᐃᑦ
ᐊᔭᐅᖅᑐᕈᑕᐅᑉᐸᑕ ᓄᓇᖅᑲᑎᒌᓄᑦ. ᐊᒥᓱᑦ
ᐃᓚᐅᖃᑕᐅᕙᒌᖅᑐᑦ ᐃᑲᔪᖃᑕᐅᕙᑦᑐᑎᒃ
ᓄᓇᖅᑲᑎᒥᓂᒃ ᐊᑭᓕᖅᓱᖅᑕᐅᒐᑎᒃ.
ᐱᕚᓪᓕᖅᑎᓯᒋᐊᕐᓂᖅ ᐃᓕᖅᑯᓯᑦᑎᓐᓂᒃ
ᐅᐱᒍᓲᑎᖃᕐᓂᕐᒧᑦ ᓇᓗᓇᐃᖅᓯᓂᕐᓗ
ᑭᓇᐅᓂᑦᑎᓐᓂᒃ ᓴᙱᓕᖅᐹᓪᓕᕈᑕᐅᓂᐊᖅᑐᖅ
ᓇᒻᒥᓂᖅ ᒪᑭᑕᔪᓐᓇᓂᑦᑎᓐᓂᒃ
ᐃᑲᔪᖃᑎᒌᒍᓐᓇᓂᑦᑎᓂᓪᓗ ᐃᓚᒌᑦᑐᑕ
ᓄᓇᖅᑲᑎᒌᑦᑐᑕᓗ.

ᖃᓄᐃᑦᑕᐃᓕᒪᓂᖅ ᐃᓅᓯᖏᓐᓂ
ᐃᓕᓯᒪᑦᓯᐊᕐᓗᑎᒃ
ᖃᓄᐃᔾᔪᑕᐅᒍᓐᓇᕐᓂᖏᓐᓂᒃ
ᖃᓄᐃᙱᒋᐊᖃᕐᓂᖏᑦ ᐃᓅᓯᖃ-
ᑦᓯᐊᕈᓐᓇᕐᓂᖏᓪᓗ ᓄᓇᕗᒻᒥᐅᓕᒫᑦ
ᐱᒻᒪᕆᐅᕗᖅ ᐱᐅᓯᕚᓪᓕᖅᑎᑦᓯᓂᐊᕈᑦᑕ
ᐅᑭᐅᖅᑕᖅᑐᒥ ᐃᓅᓯᖃᑦᓯᐊᕈᓐᓇᓂᕐᒥᒃ.

ᐱᔭᑦᓴᖃᖅᑐᐃᓐᓇᐅᔪᒍᑦ
ᐃᓚᐅᖃᑕᐅᒋᐊᖃᕐᓂᕐᒧᑦ, ᖃᓄᐃᑦᑕᐃᓕᒪᓂᕐᒧᑦ
ᖁᕕᐊᓱᖃᑎᒌᓐᓂᒧᓪᓗ. ᑐᕌᒐᖃᖅᑐᒍᑦ ᑎᒥᒥᒍᑦ
ᐃᓱᒪᒥᒍᓪᓗ ᐊᑲᐅᙱᓕᐅᕈᑕᐅᔪᓂᒃ
ᐱᐅᓯᕚᓪᓕᖅᑎᑦᓯᒐᓱᐊᕐᓂᒧᓪᓗ ᐃᓅᓯᖃᑦᓯᐊ-
ᕈᓐᓇᕐᓂᖏᓐᓄᑦ ᓄᓇᕗᒻᒥ. ᐱᓗᐊᖅᑐᒥ ᑕᐃᒃᑯᐊ
ᓇᒻᒥᓂᖅ ᐃᑉᐱᒋᒍᓐᓇᖏᓐᓂᖅᓴᐃᑦ.

ᐃᓕᓴᕆᔭᐅᕚᓪᓕᖅᓯᒪᓗᑕ ᑲᓇᑕᒥ
ᓄᓇᕐᔪᐊᒥᓗ
ᓄᓇᕗᑦ ᑲᔾᔮᓇᖅᑐᒻᒪᕆᐊᓘᒻᒪᑦ
ᑐᙵᓇᖅᑐᒻᒪᕆᐅᓪᓗᓂᓗ ᓄᓇᒋᓗᒍ,
ᓇᑭᑐᐃᓐᓈᖅᓯᒪᔪᓂᒃ ᐃᓕᖅᑯᓯᖃᑎᒌᙱᑦᑐᓂ.
ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᑦᑐᐃᓂᖃᖅ-
ᐸᓪᓕᐊᓂᖓᓗ ᐅᑭᐅᖅᑕᖅᑐᒃᑯᑦ ᐊᖅᑯᑎᐅᔪᒧᑦ
ᖃᐅᔨᓕᖅᐹᓪᓕᕈᑕᐅᓯᒪᔪᖅ ᐅᑭᐅᖅᑕᖅᑐᒥᒃ
ᐃᓄᐃᓪᓗ ᐃᓅᔾᔪᓯᖏᓐᓂᒃ. ᐊᕕᑦᑐᖅᓯᒪᓂᑦᑎᓐᓂ
ᑕᑯᓐᓇᖅᑕᐅᒐᑦᑕ ᓄᓇᕐᔪᐊᒥᐅᑕᓄᑦ.
ᓴᖅᑭᔮᖅᑎᑦᓯᒋᐊᖃᓕᖅᑐᒍᑦ ᓴᐱᓕᖅᑕᐃᓕ-
ᒍᓐᓇᓂᑦᑎᓐᓂᒃ ᓂᓪᓕᑦᑕᐃᓕᒍᓐᓇᖏ-
ᓐᓂᑎᓂᓪᓗ ᐃᓱᒪᒋᔭᑦᑎᓐᓂᒃ
ᖃᓄᖅᑑᕈᑎᑦᓴᓂᓪᓗ ᑲᓇᑕᒧᑦ ᓄᓇᕐᔪᐊᒧᓪᓗ
ᐱᒻᒪᕆᐅᓂᖃᖅᑐᓄᑦ. ᓇᓗᓇᐃᖅᓯᓂᐊᖅᑐᒍᑦ
ᑕᒫᓃᓐᓂᑎᓐᓂᒃ, ᐱᕚᓪᓕᖅᑎᑦᓯᓗᑕ
ᓱᓕᔪᕆᔭᐅᒍᓐᓇᓂᑦᑎᓐᓂᒃ ᓂᐱᖃᕈᓐ-
ᓇᓂᑦᑎᓂᓪᓗ ᓄᓇᕗᑦ ᓯᓚᑖᓂ.

